Sutta long ol gutpela samting

Mi (Ananda) bin harim olesem:

Bipo dispela Klia Save Man i bin stap klostu long Savatthi long bus bilong Jeta long monastery bilong Anathapindika.

Wanpela deva o angelo i bin kamap long bignaet tru na laet bilong em i bin laetim hol bus long dispela hap na em i bin kamap long Klia Save Man.

Em i kamap long Klia Save Man na soim respect i go long em na sanap long wanpela saet bilong em na askim em olesem:

Planti ol deva na man i save tingting planti long wonem ol gutpela samting bai i  halvim ol long sindaun gut na nogat ol hevi. Mi laek bai yu mas tokaut long dispela.

'Noken stap wantaem ol karanki man, tasol stap wantaem ol gutpela save man na respektim gut ol pasin bilong ol: em wanpela long ol  nambawan gutpela samting.

Sindaun long ol gutpela hap, bin wokim gutpela pasin bipo, bihaenim gutpela rot na pasin nau: em nadapela long ol  nambawan gutpela samting.

Kisim save long skul na long ples long wok, skul pinis long gutpela pasin na gutpela toktok: em nadapela long ol  nambawan gutpela samting.

Lukautim gut mama na papa, meri na pikanini, wok wantaem hamamas na nogat koros: em nadapela long ol  nambawan gutpela samting.

Marimari na behaenim gutpela pasin long bihaenim skul bilong Dhamma na halvim ol wantok, na kisim gutpela kamma, em i nadapela long ol  nambawan gutpela samting.

Siruk longwe long rong na noken wokim pasin nogut, noken spak o kisim ol strongpela drink, was gut long bihaenim Dhamma: em nadapela long ol  nambawan gutpela samting.

Respekt na noken bighet, hamamas na stap isi, na harim o ridim Dhamma: em nadapela long ol  nambawan gutpela samting.

Stap isi na harim tok gut sapos wanpela i givim gutpela toktok long stretim yu, lukluk long ol monk o nun, toktok wantaem nadapela long Dhamma: em nadapela long ol  nambawan gutpela samting.

Trai hat na strong long bihaenim gutpela rot na laef, kisim klia save long fopela samting i tru-tru olgeta - ol Noble Truth, na winim klia save long Nibanna: em nadapela long ol  nambawan gutpela samting.

Ol samting long laef i noken bagarapim tingting, nogat wari o sore, na sindaun gut: em nadapela long ol  nambawan gutpela samting.

Sapos ol man i bihaenim ol dispela bai ol i wokabout gut na oli noinap long kisim bagarap: em nambawan gutpela samting.'

